
bolongannē ento anggonǎ wadah madoe wiadin sarin boengǎ 
anē baanǎ ngisep diboenganē. Ditanggoen awaknē anē doeri 
adǎ tjelakǎ, anggonǎ ngatjel. Gedēn tjelak njawanē amboel 
medangē. Dibongkolnē adǎ wadah oepas. Jēning ngatjel, 
lioenan njawanē ento mati. Gegaēn njawan pengajahē mege-
nepan; adǎ anē ngaē malem, adǎ anē ngae madoe, adǎ boein 
anē gegaēnnē ngempoe wiadin meretēnin pianaknē, 


Awak njawanē anē dadi ratoenǎ gedēnan tekēn awak 
njawan pengajahē; nanging tjadik wiadin giginnē bawakan, 
wirēh singda lakar ngajahin, njegoet wiadin ngisep sarin
boengǎ moeah madoe ane lakar amahǎ. 


Apǎ boein batisnē anē doerian masih toesing mebolong. 
Gegaēnnē sekēwala metaloeh dogēn, nganti adǎ anē metaloehi 
limang keti lioennē. Njawanē moeani masih toesing ngarap 
gaē apan-apan. Ento keranannē tjadik teken giginnē masih 
lawak bockǎ tjadik moeah gigin ratoen njawarē .. Dibatisnē
toesing adǎ bolongannē toer toesing ngelah tjelak anggonǎ
ngotjel. Gegaēnnē sakēwala ngendahang panak dogen. 


Tingkah njawanē ngaē malem kenē :
Pengawit sari tekēn madoen boenganē amahǎ maloe; sesoe-
bannē ditengah basangnē lantas dedek, toemoeli meadoek 
dadi malem. Ento malemē pesoeangǎ oeli diboekne-boekoen 
awaknē? anē paling doerinǎ. 


Doegasē mesoeang lilin (malem), njawanē ento ngelanting 
sig poenjan kajoenē adjakǎ lioe saling gelantingin; anē abesik 
ngelanting sig batis timpalnē; kēto mekedjang medērēk-dērēk 
dadi koedang-koedang dērēkan. Pekatononnjanē megompelok. 
Njawanē ento ngelanting sambilangǎ meanjoenan, mekelonnē
matikoer djam. Boea malemē anē soebǎ pesoeangǎ ento 
petampiangǎ tekēn timpainē anē gegaēnnē ngaē talaan njawan 
lakar oemahne. Talaan njawanē mahpat. nanging djenengnē
mekedjang boetjoe nem. 


Talaannē anē paling tjerika ento lakar tongos panaknē anē
bakal dadi njawan pengajah. Talaannē anē pemadē, anggonǎ 
tongos panaknē anē moeani.

